
Axlarás 50-58

BYGGINGARLÝSING

a. Almennt
Götuheiti: Axlarás 50-58
Landnr: L234305 (50), L234306 (52a), L235944 (52b), L234307 (54a), L235945 (54b), L234308 (56), 

L234309 (58) 

Húsbyggjandi hyggst Svansvotta byggingarnar í samráði við Umhverfisstofnun sem er umsjónaraðili 
Svansins á Íslandi.

b. Notkun:
Axlarás 50-58 er staðsett í austurhluta hverfisins Ásland 4 með víðáttumikið útsýni til norðurs og austurs 
og í mikilli nálægð við leiksvæði og skóla.
Raðhúsin 60-66 saman standa af 6 húsum með aðkomu frá Axlarás um sameiginlega inn- og útkeyrslu.
Allt efnisval er valið með umhverfisáhrif í huga og uppbygging á öll húsunum miðast við að notað séu efni 
sem þurfa lítið viðhald. Allar íbúðareiningar eru á tveimur hæðum, með aðkomuhæð frá götu á 2. hæð.  
Sérafnot að garðsvæði er bæði fyrir framan og aftan hverja húseiningu og skjólveggir á báðum hæðum 
skulu mynda samfellu og skulu háðir samþykki arkitekts.   

Almennt skal við uppbygginguna á byggingunum fara eftir reglugerðum um byggingamál, brunavarnir og 
heilbrigðismál ásamt því að öll byggingaefni sem notuð eru í byggingunum skulu hafa vottun eða umsögn 
sem uppfylla kröfur byggingareglugerðar og íslenska staðla.   

Húsin standa hver á sinni lóð og er einn matshluti innan hverrar lóðar.

c.Helstu stærðir:
Byggingarnar eru tveggja hæða.
Númer lóðar/Landnúmer/Matshluti: brútto m² brútto m³
Axlarás 50 - L234305 - MHL01: 222,0m² 769,9m³
Axlarás 52a - L234306 - MHL01: 213,8m² 757,3m³
Axlarás 52b - L235944 - MHL01: 213,8m² 757,3m³
Axlarás 54a - L234307 - MHL01: 213,8m² 757,3m³
Axlarás 54b - L235945 - MHL01: 213,8m² 757,3m³
Axlarás 56 - L234308 - MHL01: 213,8m² 757,3m³
Axlarás 58 - L234309 - MHL01: 222,7m² 785,5m³

d.Stærð lóðar, nýtingarhlutfalli:
Númer lóðar/Landnúmer/Matshluti: Lóðarstærð Nýtingarhlutfall
Axlarás 50 - L234305 - MHL01: 574,0 m² 0,39
Axlarás 52a - L234306 - MHL01: 308,0 m² 0,69
Axlarás 52b - L235944 - MHL01: 308,0 m² 0,69
Axlarás 54a - L234307 - MHL01: 308,0 m² 0,69
Axlarás 54b - L235945 - MHL01: 308,0 m² 0,69
Axlarás 56 - L234308 - MHL01: 308,0 m² 0,69
Axlarás 56 - L234309 - MHL01: 448,0 m² 0,50

Bílastæðabókhald:
Fjöldi bílastæða á lóð eru 2 fyrir hverja íbúð.

e.Burðarvirki:
Burðarvirki hússins er úr járnbentri steinsteypu þ.e. undirstöður, botnplata, milliplata, þakplata, súlur, 
útveggir og hluti innveggja. Stigar á millli hæða verða forsteyptir.

f.Utanhússfrágangur og litaval:
Útveggir
Húsin eru einangruð að utan með 100mm steinullareinangrun og klædd loftuðum plötuklæðningum sem 
framleidd er úr steinefnamulningi (Dekton eða sambærilegt) og loftuðum álklæðningum.
Litir:
Meginhluti bygginganna verður í ljósum tónum. Sá hluti hússins sem er hærri/lengri  verður klæddur með 
sléttri álklæðningu í jarðlitum. Gluggar og hurðir eru í brúnum tón. Litir á þrívíddarmyndum er leiðbeinandi.
Þak
Þakplötur eru staðsteyptar og vatnshalli fomaður í steypu. Þök eru viðsnúin með ásoðnum tjörupappa, 
XPS einangrun, jarðvegsdúk, drenlagi og fargi/gróðurþekju.  Neðra þak verður með malarfargi og  og efra 
þak verður með gróðurþekju.  Þakkantar húss eru einangraðir, til að loka kuldabrúm. Þakniðurföll eru pvc 
lagnir, lagðar í einangrunarbil bakvið klæðningar.
Gluggar og hurðir
Gluggar eru verksmiðjuframleiddir ál-timbur gluggar af viðurkenndum framleiðanda með slitinni kuldabrú.  
Gler er tvöfalt k-einangrunargler, tegund er háð samþykki aðalhönnuða og verkkaupa. Svalahurðir eru ál-
timbur hurðir. 
Gluggar skulu uppfylla kröfur um einangrunargildi og hljóðkröfur og vera vottaðir af NMÍ. 
Til að takmarka fallhættu í gegnum rúður og hættu á glerskurðarslysum verður gler í gluggum og hurðum í 
útveggjum í samræmi við leiðbeiningarblöð NMÍ rb(31) 121, rit 1-2-3 eftir því sem við á.  Þar sem fallhætta 
er til staðar og hæð milli gólfs (eða jarðaryfirborðs) og undirkants rúðu er minni en 0,6m skal vera 
öryggisgler, sjá nánar í ritum NMÍ.

g.Handrið/skjólveggir innan og utanhúss:
Handrið innanhúss verða stálhandrið, með lóðréttum stálrimlum. Hæð handriða á pöllum verða 1100mm 
og hæð stigahandriða 900mm mælt frá tábrún þreps.
Handrið/skjólveggir utanhúss verða úr timbri að hámarki 1,6m á hæð mælt frá yfirborði verandar. Handrið 
palla þar sem fallhætta er til staðar verður 1100mm.
Opið bil í eða við handrið skal hvergi vera meira en 89mm skv. byggingarreglugerð og leiðbeiningum HMS. 
Handriðshæð skv. byggingareglugerð.

h.Einangrun, heildarleiðnitap og heildarorkuþörf:
Einangrun nýbyggingarhluta verður í samræmi við gildandi byggingarreglugerð nr.112.
U-gildi gólfs að útilofti er 20% hærra en lágmarksgildi byggingarreglugerðar. Aukin varmaleiðni um gólf að 
útilofti er vegin upp með lægri U-gildum botnplötu og kjallaraveggja þannig að aukin varmaleiðni skerði 
ekki heildarleiðnitap hússins sbr. grein 13.3.1 í byggingarreglugerð.
 
U-gildi Byggingarhluta W/m²K ein.þykkt gerð  
    
Gólf-botnplata 0,27 100mm Plast  
Gólf að útilofti  0,24 200mm Steinull
Útveggir 0,40 100mm Steinull   
Útveggir að jarðveg 0,36 100mm Steinull  
Þak 0,19 240mm Plast
Gluggar 1,50    
Hurðir 2,00    
Útveggir-vegið meðaltal
(veggir gluggar/hurðir) hámark. 0,66

Heildarleiðnitap á hvern m² mannvirkis: 1,07 W/K

Staðfesta skal orkuútreikninga. Forritin sem eru leyfð eru af Svaninum heita Simien, IDA, ICE, VIP+ og 
BV2

i.Innanhússfrágangur:

Útveggir: 
Útveggir innan verða slípaðir, sandspartlaðir og málaðir. 
Þök og milliplötur:
Þök og milliplötur að innan verða ýmist slípuð, sandsspörluð og máluð eða klædd með hljóðísogs 
loftaklæðningum.
Innveggir:
Innveggir eru léttir stálgrindarveggir eða hlaðnir léttsteinsveggir (td. Ytong), sandspartlaðir og málaðir 
myglu- og sveppaþolinni votrýmismálningu eða flíslagðir í votrýmum þar sem það á við.
Innihurðir:
Innihurðir eru hefðbundnar yfirfelldar timburhurðir. Hindrunarlaus umferðarbreidd allra inngangsdyra verður 
minnst 0,83m og samsvarandi hindrunarlaus hæð minnst 2,07m. Hindrunarlaus umferðarbreidd svala- og 
garðdyra verður minnst 0,80m og samsvarandi hindrunarlaus hæð 2,00m. Hindrunarlaus umferðarbreidd 
dyra innan íbúða verður minnst 0,80m og samsvarandi hæð 2,0m. 
Hljóðeinangrun kemur fram í kafla m. Hljóðvist og á teikningum arkitekts og í skýrslu hljóðhönnuðar. 
Brunakröfur koma fram í kafla i. Brunavarnir og í og á teikningum arkitekts.
Gólfefni:
Gólf íbúða eru staðsteypt, með ásteyptulagi og gólfhita.
Gólfefni verða að vali verkkaupa/íbúðareiganda, gólf eiga að uppfylla kröfur m.v. flokk C skv. íST45, t.d. 
með hljóðdúk undir gólfefni.

j.Lagnir:
Húsið er upphitað með gólfhita. Neysluvatns og þrifalagnir eru plastlagnir. Varmaskiptir er notaður fyrir 
heitt neysluvatn staðsettur í tæknirými húss. Hitastig á neysluvatni er hámark 60-65°C. Allar lagnir eru 
leiddar um lagnastokka með brunamótstöðu EL60 niður í grunnlagnakerfi hússins. Allar lagnir eru 
einangraðar.
Snjóbræðsla
Snjóbræðsla er í innkeyrslu fyrir framan hvert hús. Notast er við frárennsli ofnakerfis við snjóbræðslu.
Blágrænar ofanvatnslausnir
Ofanvatn og ræsivatn er veitt aftur í jarðveg til að viðhalda náttúrulegri hringrás vatnsins. Við ofálag á 
kerfið verður vatni veitt í hefðbundin fráveitukerfi bæjarfélags. 

Loftræsting
Sjálfstætt loftræstikerfi er í hverri íbúð sem tryggir viðunandi magn fersklofts og útsogs í hverju rými. 
Loftræstisamstæðan er með hitaendurvinnslu sem nýtir varma frá útsogi til upphitunar á fersklofti. 
Inntök og tæknirými eru staðsett í geymslu á neðri hæð. 

k.Rafkerfi:
Aðaldreifiskápar lágspennu - og fjarskiptakerfa verður staðsettir í geymslu á neðri hæð.
Rafbúnaður verður hefðbundin innlagnakerfi eftir því sem við á.
Lýsingu verður almennt staðstýrt í einstökum rýmum.
Birtukröfur fyrir lýsingu verður í samræmi við reglugerðir um birtu (lux) í einstökum rýmum.Lýsing verður 
hefðbundin ýmist utanáliggjandi eða innfelld og valin í samræmi við notkun rýmisins. Við bílastæði verður 
tengimöguleiki fyrir hleðslustöð rafbíla.

l. Brunavarnir
Samantekt á brunavörnum
Almennt
Texti um brunavarnir er unnin af COWI Ísland ehf.
Forsendur brunavarna
Húsin falla undir notkunarflokk 3.
Um er að ræða tvær raðhúsalengjur á lóðum við Axlarás 50-66. Að Axlarási 50-58 verða 7 íbúðir og að 
Axlarási 60-66 verða 6 íbúðir. Allar verða þær á tveimur hæðum, gengið inn á efri hæð. Á milli 
raðhúsalengjanna verður sameiginleg sorpgeymsla. Húsin eru staðsteypt, gólf, veggir, botnplata, milliplata 
og þakplata. Stigar á milli hæða eru forsteyptir. Húsin eru einangruð að utan með steinull og klædd með 
loftaðri klæðningu. Á neðra þökum verður möl ofaná einangrun til að koma í veg fyrir sambrunahættu um 
þakglugga en á hallandi efra þaki er torf ofan á einangrun.
Brunavarnir eru unnar í samráði við COWI Ísland ehf. Brunavarnir húsanna eru hannaðar í samræmi við 
grein 9.2.2-a, þ.e. eingöngu á grundvelli ákvæða byggingarreglugerðar nr. 112/2012. 
Brunaþol burðarvirkis
Brunaálag í íbúðum er áætlað undir 800 MJ/m2 skv. ÍST EN 1991-1-2. Í samræmi við töflur 9.10 og 9.11 í 
byggingarreglugerð skal aðalburðarvirki bygginga í notkunarflokki 3 annarra en sérbýlishúsa uppfylla R60 
brunamótstöðu. Brunaþol burðarvirkja skal hanna í samræmi við íslenska þolhönnunarstaðla. 
Brunahólfun
Allar íbúðir eru sjálfstæð brunahólf með REI90 veggi á milli íbúða. 
Sorpgeymsla er utandyra á milli raðhúsalengjanna í sérstöku E30 brunahólfi sem opnast frá byggingunum. 
Fjarlægð frá íbúðum að sorpgeymslu er um 7 m. sem er í samræmi við leiðbeiningar Húsnæðis- og 
mannvirkjastofnunar (HMS) nr. 84.BR2 um reglur um notkun sorpíláta úr plasti.
Geymslur eru innan íbúða. Engar bílgeymslur eru til staðar. 
Tækni/inntaksrými er sjálfstætt fyrir hverja íbúð fyrir sig í geymslu í kjallara íbúðanna.
Merkingar á brunahólfandi byggingarhlutum eru jafnframt sýndar á aðaluppdráttum.
Flóttaleiðir
Frá öllum íbúðum verða a.m.k. tvær óháðar flóttaleiðir, önnur um aðalinngang og hin út um dyr eða 
björgunarop á svefnherbergjum. 
ÚT-ljós og neyðarlýsing
Ekki er gerð krafa um neyðarlýsingu eða ÚT-ljós í byggingunum skv. greinum 9.4.12 og 9.5.11 í 
byggingarreglugerð. 
Klæðningar
Allar loft- og veggklæðningar innanhúss verða í flokki 1 K210 B-s1,d0 eða flokki 2, (K210 D-s1,d0). Þak er 
viðsnúið með ásoðnum tjörupappa, XPS einangrun, jarðvegsdúk, drenlagi og loks fargi, möl eða torfi. 
Gólfefni skulu uppfylla a.m.k. Dfl-s1.
Húsið er klætt að utan með steinull og utan á hana kemur loftræst regnhlíf, þ.e. báruklæðning sem uppfylla 
skal A2-s1,d0 eða sementsbundnar plötur í flokki 1. Allar festingar og leiðarar fyrir utanhúsklæðninguna 
verða úr óbrennanlegum efnum, sem uppfylla A2-s1,d0. 
Brunaviðvörun
Í allar íbúðir skal setja staka reykskynjara með hljóðgjafa í samræmi við grein 9.4.3 í byggingarreglugerð 
112/2012. Miða skal við að setja a.m.k. einn skynjara fyrir hverja 80 m2, a.m.k. einn á hverri hæð og 
þannig að hljóðstyrkur í hverju svefnherbergi sé ekki undir 75 dB(A).
Slökkvibúnaður
Hverri íbúð skal fylgja eitt handslökkvitæki. Miða skal við 9 l léttvatnstæki.
Reyklosun
Reyklosun fer fram í gegnum dyr og glugga á byggingunum.
Loftræsikerfi
Frá hverri íbúð verður sjálfstætt loftræsikerfi frá hverri íbúð með hitaendurvinnslu. Búnaður verður 
staðsettur í geymslu á neðri hæð. Brunavarnir í loftræsikerfum húsanna verða hönnuð í samræmi við 
ákvæði byggingarreglugerðar og DS 428. 
Brunaþéttingar
Lagnagöt og önnur göt á milli brunahólfa og brunasamstæðna verða þétt með sérstökum brunaþéttiefnum 
á viðurkenndan hátt. Þéttiefni sem notuð verða til verksins skulu vera notuð í samræmi við leiðbeiningar 
framleiðanda efnanna og vera viðurkennd af Húsnæðis- og mannvirkjastofnun til fyrirhugaðrar notkunar. 
Setja skal herpihólka á allar lagnir með stærra þvermál en 32 mm nema lagnir séu úr óbrennanlegum 
efnum, t.d. stáli eða pottjárni. Þéttpakka skal með steinull utan um allar lagnir í lagnastokkum. 
Aðkoma slökkviliðs
Aðkoma fyrir slökkvilið er beint frá Axlarás. Slökkvivatnsþörf hússins er innan þeirra marka sem 
brunahanar í nágrenni hússins afkasta (20 l/s). 
Eigið eldvarnareftirlit og viðbragðsáætlun
Um eftirlit með eldvörnum gildir reglugerð nr. 723/2017.

m.Hljóðvist:
Við nýbyggingu raðhúsa við Axlarás 50-58 & 60-66 munu kröfur til hljóðvistar skv. gæðaflokki C í 
staðlinum ÍST 45:2016, Hljóðvist – Flokkun íbúðar- og atvinnuhúsnæðis, vera uppfylltar. Horft er til kafla 6 í 
staðlinum, en í þeim eru skilgreindar sérstaklega kröfur til íbúðarhúsnæðis.  

Fullnægjandi hljóðeinangrun verður tryggð með því að beita þekktum lausnum við uppbyggingu veggja og 
gólfplatna. Gólfefni verða valin m.a. með högghljóðstig í nálægum rýmum í huga. Frágangur tæknibúnaðar 
í byggingunum verður með þeim hætti að kröfur til hljóðvistar verða uppfylltar, jafnt til lofthljóðeinangrunar 
milli rýma sem og hljóðstigs frá tæknibúnaði. Hugað verður að uppbyggingu útveggja og 
hjóðeinangrunargildi glerja þannig að hljóðstig innandyra uppfylli kröfur reglugerðar vegna hávaða frá 
umferð og öðrum hljóðgjöfum. Hljóðstig á útisvæðum sem skipulögð eru til útiveru á lóðinni verða innan 
marka reglugerðar um hávaða.  

Nánar er greint frá hljóðhönnun bygginganna í greinargerð hljóðvistarhönnuðar, sem og í verklýsingum 
arkitekta, rafhönnuða og lagna- og loftræsihönnuða.  

p.Aðgengi og algild hönnun:
Í megin dráttum er húsið ekki hannað á grundvelli algildrar hönnunar. 
Rökstuðningur þess efnis er eftirfarandi:
Lóðir hverrar einingar eru mjóar og djúpar ásamt því að landhalli og hæðarmunur er mikill. Bað er á neðri 
hæð hússins og einungis snyrting á aðkomuhæð. Því eru öll megin rými ekki á aðkomuhæð. Þ.e.a.s. stofa 
eldhús, herbergi og bað eins og lýst er í gr. 6.1.3. í byggingarreglugerð nr. 112/2012 með áorðnum 
breytingum.

q.Frágangur lóðar:
Staðsetning húsa er innan byggingarreits á vestur og austurendum stinga þau sér hinsvegar smáveigis 
útfyrir byggingarreit en þó ekki meira en tekið er fram í deiliskipulagi.
Lóð er tyrfð og gert ráð fyrir sólpöllum framan og aftan við hús. Gert er ráð fyrir að bílaplön og aðliggjandi 
aðkoma séu lögð steyptum gegndræpum hellum. Gróðurbeð aðskilja aðkomur og garð að framanverðu. 
Garðar þessir eru að hluta lagðir hellum en timburpallar eru einnig við aðkomur húsanna. Skjólveggir við 
timburpalla liggja á lóðarmörkum og um 120cm háir. Þar sem hæðarmunur er á milli aðliggjandi íbúða er 
steyptur kantur á lóðarmörkum. Frágangur við lóðarmörk skal vera í samráði við aðliggjandi lóðarhafa.

Bakgarðar eru neðan við húsin. Garðar þessir eru að graslagðir að timburpöllum undanskildum en 
hæðarmunur að aðliggjandi opnum svæðum eru ýmist leystir með grjótköntum eða grasfláum. Skjólveggir 
við timburpalla liggja á lóðarmörkum og um 120cm háir. Ofanvatn af lóum er leitt að opna bæjarlandinu 
norðan við lóðirnar. 

Gróður er að mestu runnagróður þó nokkur stofntré sé að finna í görðunum. Limgerði til skjólmyndunar er 
staðsett á loðarmörkum meðfram Axlarásgötu og Axlarás 66. 

Við alla smíðavinnu skal nota PEFC eða FSC vottað timbur. Viður meðhöndlaður með þungmálmum er 
ekki leyfilegur, s.s. gangfúavarið timbur sem hefur verið á íslenskum markaði. Leyfilegt er að nota 
Svansvottað gagnfúavarið timbur. Ekki má nota timbur sem er á bannlista 
http://www.notdicecolabel.org/wood. Útilýsing skal stýrð með tíma- eða hreyfiskynjara/sólklukkurofa. Lýsa 
grænum lausnum sé það valið úr P13.

r.Meðhöndlun úrgangs:
Sorpskýli fyrir þrjár sorptunnur er staðsettar fyrir framan hús á hverri lóð.
Flokkun sorps fjórskipt: Lífrænn úrgangur, almennt sorp, plast og pappír.

s.Sértækar aðgerðir:
Einungis má nota byggingarefni í húsið sem sérstaklega eru leyfð af Svaninum, Svansvottuð, merkt Bláa 
Englinum eða Evrópublóminu. Þá eru öll efni sem ekki mega vera í byggingarvörunum innifalin. Gera skal 
sorpflokkunaráætlun samkvæmt reglum Svansvottunar.

